
ЧӐВАШ РЕСПУБЛИКИН
САККУНӖ

ЧӐВАШ РЕСПУБЛИКИН
"РАҪҪЕЙ ФЕДЕРАЦИЙӖН НАЛУКСЕМПЕ 
ТӲЛЕВСЕМ ҪИНЧЕН КАЛАКАН САККУНӖСЕМПЕ
РАҪҪЕЙ ФЕДЕРАЦИЙӖН СУБЪЕКЧӖСЕНЕ ШАНСА ПАНӐ НАЛУК ЙӖРКЕЛӖВӖН ЧӐВАШ РЕСПУБЛИКИНЧИ ЫЙТӐВӖСЕМ ҪИНЧЕН" САККУНӖН 33 ТАТА 
47 СТАТЙИСЕНЕ УЛШӐНУCЕМ КӖРТЕССИ ҪИНЧЕН

Чӑваш Республикин Патшалӑх Канашӗ
2022 ҫулхи раштав уйӑхӗн 21-мӗшӗнче
йышӑннӑ

1 статья
Чӑваш Республикин "Раҫҫей Федерацийӗн налуксемпе тӳлевсем ҫинчен калакан саккунӗсемпе Раҫҫей Федерацийӗн субъекчӗсене шанса панӑ налук йӗркелӗвӗн Чӑваш Республикинчи ыйтӑвӗсем ҫинчен" 2001 ҫулхи утӑ уйӑхӗн 23-мӗшӗнчи 38 №-лӗ саккунне (Чӑваш Республикин Патшалӑх Канашӗн ведомоҫӗсем, 2001, 42, 45 №-сем; 2002, 46, 49, 52 №-сем; 2003, 54, 57 №-сем; 2004, 59, 61 №-сем; 2005, 64, 65 №-сем; 2006, 72 №; 2007, 73, 74 №-сем; 2008, 76 №; 2009, 80, 82 №-сем; 2010, 87 №; 2011, 90, 91 №-сем; 2012, 96 №; "Республика" хаҫат, 2012, юпа уйӑхӗн 5-мӗшӗ; Чӑваш Республикин Саккунӗсен пуххи, 2013, 3, 10 №-сем; 2014, 9, 11 №-сем; 2015, 6, 10 №-сем; 2016, 6, 11 №-сем; 2017, 11 №; "Республика" хаҫат, 2018, нарӑс уйӑхӗн 21-мӗшӗ, авӑн уйӑхӗн 19-мӗшӗ; 2019, нарӑс уйӑхӗн 20-мӗшӗ, юпа уйӑхӗн 18-мӗшӗ, раштав уйӑхӗн 26-мӗшӗ; 2020, ҫу уйӑхӗн 7-мӗшӗ, раштав уйӑхӗн 2-мӗшӗ; 2021, ҫу уйӑхӗн 26-мӗшӗ, чӳк уйӑхӗн 17-мӗшӗ; 2022, юпа уйӑхӗн 5-мӗшӗ) ҫакӑн пек улшӑнусем кӗртес:
1) 33 статьяра:
а) саккӑрмӗш абзацра "2023 ҫулхи кӑрлач уйӑхӗн 1-мӗшӗччен" сӑмахсене "2025 ҫулхи кӑрлач уйӑхӗн 1-мӗшӗччен" сӑмахсемпе улӑштарас; 
ӑ) ҫакӑн пек ҫырса абзац хушса хурас:
"организацисене – Чӑваш Республикин территорийӗнче промышленноҫпа производство мелӗпе туса хунӑ ятарлӑ экономика зонин (малалла – ятарлӑ экономика зони) резиденчӗсене ҫав резидентсем регистрациленӗ транспорт хатӗрӗсем тӗлӗшпе транспорт налукне тӳлессинчен ятарлӑ экономика зонин резиденчӗсен реестрне тивӗҫлӗ майпа ҫырса хунине кӗртнӗ уйӑхран пуҫласа вунӑ ҫул хушши хӑтараҫҫӗ, анчах та ятарлӑ экономика зонине ӗҫлеттерме палӑртнинчен ытла вӑхӑта мар."; 
2) 47 статьяна ҫакӑн пек ҫырса 7.2-мӗш пункт хушса хурас:
"7.2. Ятарлӑ экономика зонин территорийӗнче пурнӑҫлакан ӗҫ-хӗлрен илнӗ тупӑшран Чӑваш Республикин республика бюджетне куҫарса памалли налук сумми шайӗнче илекен налук ставкине ятарлӑ экономика зонин организацийӗсем – резиденчӗсем валли ҫак виҫепе палӑртаҫҫӗ: 
0 процент – ятарлӑ экономика зонин территорийӗнче пурнӑҫлакан ӗҫ-хӗлрен налук учечӗн даннӑйӗсемпе килӗшӳллӗн пӗрремӗш хут тупӑш илнӗ налук тапхӑрӗнчен пуҫласа пилӗк налук тапхӑрӗ хушши, анчах та ятарлӑ экономика зонине ӗҫлеттерме палӑртнинчен ытла вӑхӑта мар; 
5 процент – ятарлӑ экономика зонин территорийӗнче пурнӑҫлакан ӗҫ-хӗлрен налук учечӗн даннӑйӗсемпе килӗшӳллӗн пӗрремӗш хут тупӑш илнӗ налук тапхӑрӗнчен пуҫласа улттӑмӗш налук тапхӑрӗнчен тытӑнса вуннӑмӗш налук тапхӑрне ҫитиччен, анчах та ятарлӑ экономика зонине ӗҫлеттерме палӑртнинчен ытла вӑхӑта мар;
13,5 процент – ятарлӑ экономика зонин территорийӗнче пурнӑҫлакан ӗҫ-хӗлрен налук учечӗн даннӑйӗсемпе килӗшӳллӗн пӗрремӗш хут тупӑш илнӗ налук тапхӑрӗнчен пуҫласа вуннӑмӗш налук тапхӑрӗ иртиччен, анчах та ятарлӑ экономика зонине ӗҫлеттерме палӑртнинчен ытла вӑхӑта мар.
Организацисем – ятарлӑ экономика зонин резиденчӗсем ҫак пунктпа пӗчӗклетсе палӑртнӑ налук ставкипе Раҫҫей Федерацийӗн Налук кодексӗн 284 статйин 1-мӗш пункчӗн улттӑмӗш абзацӗпе пӑхса хӑварнӑ уйрӑмлӑхсе-не шута илсе усӑ кураҫҫӗ.".
2 статья
Ҫак Саккун ӑна официаллӑ йӗркепе пичетлесе кӑларнӑ кунран пуҫласа пӗр уйӑх иртнӗ хыҫҫӑн вӑя кӗрет тата 2023 ҫулхи кӑрлач уйӑхӗн 1-мӗшӗнчен пуҫланнӑ право хутшӑнӑвӗсене пырса тивет.

